                 ЌОНУНИ ЉУМЊУРИИ ТОЉИКИСТОН

Дар бораи карантини растанї

(Ахбори Маљлиси Олии Љумњурии Тољикистон  с.2009, №3, мод.91; с.2011, №12, м.851)
Ќонуни мазкур асосњои њуќуќї ва ташкилиро дар соњаи таъмини карантини растанї муайян намуда, чорабинињои карантини фитосанитариеро дар бар мегирад, ки барои њимояи растанї ва эмин доштани он аз хатари ворид, пайдоиш ва пањншавии касалињо, зараррасонњо ва  алафњои бегона мусоидат менамоянд.

БОБИ 1.

МУЌАРРАРОТИ УМУМЇ
Моддаи 1. Мафњумњои асосї 

Дар Ќонуни мазкур мафњумњои асосии зерин истифода бурда мешаванд: 
-карантин – боздошти расмии маводи тањти карантин дар шароити карантини пўшида бо маќсади мушоњида ва тадќиќот ё барои азназаргузаронии минбаъда, ташхис ва ё коркард;

- растанї – растании зинда ва ќисмњои он, аз љумла тухмї ва маводи генетикї;

- карантини растанї – фаъолияте,  ки барои пешгирии интродуксия ва ё пањншавии  организмњои зараррасони карантинї ё таъмини муборизаи расмї бар зидди онњо равона шудааст;

- мањсулоти растанї – маводи коркарднашудаи растанї (аз љумла ѓалла), инчунин мањсулоти коркардшуда, ки аз рўи табиати худ ё усули коркард хавфи роњ ёфтан ё пањн гардидани организмњои зараррасони карантиниро ба миён меоваранд; 

- маводи тањти карантин - њар гуна растанї ва мањсулоти он, љои нигоњдорї, борљома, воситаи наќлиёт, контейнер, хок ва њар гуна организм, объект ё мавод, ки метавонанд паноњгоњи организмњои зараррасон гарданд ё барои пањншавии онњо мусоидат намоянд ва нисбати онњо, хусусан дар њолатњои вобаста бо боркашонии байналмилалї, бояд чорањои фитосанитарї дида шаванд;  

- фумигатсия – коркарди мол бо маводи кимиёвї, ки тамоми сатњи молро дар бар мегирад ва ё пурра газолуд карда мешавад;

- дегазатсия – безарар гардонидани моддањои зањрнок;

- чорањои карантини фитосанитарї – чорањои расмї ё батартибдарорї, ки барои пешгирии ворид ва ё пањншавии организмњои зараррасони карантинї ё кам намудани зарари иќтисодии организмњои зараррасони ѓайрикарантинии танзимшаванда равона шудаанд; 

- организми зараррасон – намуд, навъ ё биотипи растанї, њайвонот ё барангезандаи касалї,  ки ба растанї ё мањсулоти растанї зараровар аст;

- организми зараррасони карантинї – организми  зараррасон, ки барои минтаќа ањамияти иќтисодї дошта, њанўз дар ин минтаќа вуљуд надорад ва ё вуљуд дораду вале ќисман пањн гардидааст ва объекти муборизаи расмї ба њисоб меравад;

- интродуксия – ворид шудан ва мутобиќ гардидани организми зараррасон;

- минтаќаи карантини фитосанитарї – минтаќае, ки дар натиљаи пайдо шудани организми зараррасони карантинї дар он низоми карантини фитосанитарї љорї карда шудааст; 

- низоми карантини фитосанитарї – чорањои карантини фитосанитарї, ки дар минтаќаи карантини фитосанитарї љорї карда шудаанд; 

- сертификатсияи фитосанитарї - амалиёти ботартиби фитосанитарї, ки дар натиљаи он  сертификати фитосанитарї дода мешавад;

- сертификати фитосанитарї – њуљљате,  ки мувофиќати маводи тањти карантинро ба ќоидаю меъёрњои таъмини карантини растанї тасдиќ мекунад;

- назорати давлатии карантини фитосанитарї –батартибдарории  фаъолонаи њатмии фитосанитарї, инчунин истифодаи чорањои њатмии фитосанитарї бо маќсади нобуд сохтан ва ё мањдуд намудани организмњои зараррасони карантинї ё идора намудани  организмњои зараррасони ѓайрикарантинии  танзимшаванда; 

- ќоидаю меъёрњои таъмини карантини растанї – санадњои меъёрии њуќуќї, њуљљатњои меъёрии техникї ва њуљљатњои методї дар бораи таъмини карантини растанї; 

- иљозати воридоти карантинї – њуљљати расмие, ки дар њолати риоя намудани талаботи фитосанитарї ба воридоти мол иљозат медињад; 

- бор – миќдори муайяни растанї, мањсулоти он ва ё дигар мавод, ки аз як давлат ба давлати дигар интиќол дода мешавад ва (њангоми зарурат) дорои як сертификати фитосанитарї мебошад (бор метавонад аз як ё якчанд намуди мол ва ё маљмўъ иборат бошад);   

- маљмўъ –як миќдор моли аз љињати таркиб,  пайдоиш ва хосиятњои дигар якљинса буда,  ќисми борро ташкил медињад;

- минтаќаи озод – минтаќае,  ки дар он мављуд набудани намуди муайяни организми зараррасон илман исбот гардидааст ва ин њолат њангоми зарурат ба таври расмї нигоњ дошта мешавад;

- ташхиси хатари фитосанитарї – раванди арзёбии маълумоти биологї ё дигар маълумоти илмї ва иќтисодї бо маќсади муайян намудани он, ки оё организм дар њаќиќат зараррасон аст ва муайян кардани љиддияти истифодаи чорањои фитосанитарї бар зидди он;

- бори транзитї - боре, ки ба мамлакат ворид карда намешавад, вале онро аз ќаламрав гузаронда, ба кишвари дигар мебаранд ва нисбати он метавонанд чорањои фитосанитарї татбиќ гарданд; 

- бори реэкспортї - боре, ки ба мамлакат ворид карда шуда, баъдтар ба кишвари дигар содир мегардад. Ин борро нигоњ доштан, ба ќисмњо људо кардан, бо дигар борњо омехтан ва ё аз нав бандубаст намудан мумкин аст;  

- маќоми ваколатдори давлатї - маќоми давлатие, ки дар доираи салоњияти худ сиёсати давлатиро дар соњаи таъмини карантини растанї амалї мегардонад.

Моддаи 2. Ќонунгузории Љумњурии Тољикистон дар бораи карантини растанї 

Ќонунгузории Љумњурии Тољикистон дар бораи карантини растанї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф намудааст, иборат мебошад. 

Моддаи 3. Салоњияти Њукумати Љумњурии Тољикистон 

Ба салоњияти Њукумати Љумњурии Тољикистон оид ба таъмини карантини растанї дохил мешаванд:

- муайян кардан ва амалї гардонидани сиёсати ягонаи давлатї дар соњаи таъмини карантини растанї; 

- амалї гардонидани назорати давлатии карантини фитосанитарї;

- љорї намудан ва барњам додани минтаќаи карантини фитосанитарї, муќаррар ва бекор кардани низоми карантини фитосанитарї; 

- тасдиќ намудани ќоидаю меъёрњои таъмини карантини растанї; 

- тасдиќ намудани рўйхати  маводи тањти карантин  мутобиќи  стандартњои байналмилалии карантин ва њимояи растанї; 

- таъмини иљрои ўњдадорињо аз рўи шартномањои байналмилалии Љумњурии Тољикистон дар хусуси њамкорї дар соњаи карантини растанї.

БОБИ 2.

МАЌОМИ ДАВЛАТЇ ОИД БА ТАЪМИНИ НАЗОРАТИ 
ФИТОСАНИТАРЇ ВА КАРАНТИНИ РАСТАНЇ
Моддаи 4. Маќоми ваколатдори давлатї оид ба таъмини карантини растанї 

Назорати давлатии фитосанитарї ва карантини растанї дар Љумњурии Тољикистон бар зиммаи маќоми ваколатдорест,  ки он аз тарафи Њукумати Љумњурии Тољикистон муайян мегардад.

Низомнома, сохтор ва дигар масъалањои ташкилию њуќуќии маќоми ваколатдори давлатии мазкур аз љониби Њукумати Љумњурии Тољикистон тасдиќ карда мешаванд.

Моддаи 5. Салоњияти маќоми ваколатдори давлатї

Маќоми ваколатдори давлатї салоњияти зерин дорад:

- риояи ќоидањо ва меъёрњои карантини растаниро таъмин менамояд ва назорати давлатии карантини фитосанитариро дар њудуди Љумњурии Тољикистон ба амал мебарорад;

- ќоида ва меъёрњои таъмини карантини растаниро муайян менамояд;

- номгўи организмњои зараррасони карантиниро тањия ва тасдиќ менамояд;

- принсипњои таснифи организмњои зараррасони карантинї ва  ташхиси хатари фитосанитариро мутобиќи талаботи стандартњои байналмилалї муќаррар мекунад;
- шаффофиятро њангоми тањия, ќабул ва татбиќи чорањои карантини фитосанитарї таъмин менамояд; (ќљт.26.12.2011 №787)
- сертификатсияи карантини фитосанитарии маводи тањти карантинро амалї намуда, сертификати фитосанитарї медињад;

- барои ворид намудани маводи тањти карантин мутобиќи талаботи стандартњои байналмилалї иљозати воридоти карантинї медињад;

- рўйхати маводи тањти карантинро мутобиќи  талаботи стандартњои байналмилалї тањия намуда, барои тасдиќ ба Њукумати Љумњурии Тољикистон  пешнињод мекунад;

- шарт ва талаботи ба Љумњурии Тољикистон ворид намудан ва аз он содир  намудани  маводи  тањти  карантинро   мутобиќи  талаботи   стандартњои байналмилалї муќаррар менамояд;

- амалисозии чорањои фитосанитариро нисбати организмњои зараррасони карантинї назорат мекунад;

- организмњои зараррасони дар љумњурї пањншавандаро,  ки ба рўйхати организмњои зараррасони карантинї дохил нестанд, омўхта, оид ба таснифи онњо ќарор ќабул менамояд;

- тањќиќи назоратии маводи тањти карантиниро анљом медињад;

- вазъи карантини фитосанитарии њудуди Љумњурии Тољикистонро муќаррар менамояд;

- маводи тањти карантинро безарар мегардонад;

- њангоми ошкор намудани организми зараррасони карантинї  дар љараёни назорати моли воридшаванда маќоми таъмини карантини растанї давлати содиркунандаи молро хабардор менамояд.
Моддаи 51. Назорати давлатии фитосанитарї ва карантини растанї 

Назорати давлатии фитосанитарї ва карантини растанї бояд бо тартиби зерин  амалї карда шавад: 

- бе њељ гуна таъхири беасос  ва табъиз (дискриминатсия) аз назорати фитосанитарї гузаронидани  маводи воридотии тањтикарантинї; 

- танњо дар асоси далелњо ва иттилооте, ки барои гузаронидани расмиёти назорат  зарур мебошанд; 

- њангоми огоњ кардани дархосткунанда аз мўњлати анљом ва натиљаи расмиёти назорат, инчунин норасоињои имконпазири дар дархост љойдошта; 

- таъмини њифзи иттилооти махфї; 

- бо гирифтани намуна танњо ба миќдоре, ки барои амалї намудани назорат ва сертификатсия зарур аст. (ќљт.26.12.2011 №787)
Моддаи 6. Њуќуќњои шахси мансабдоре, ки назорати давлатии фитосанитарї ва карантини растаниро бар ўњда дорад
Таъмини назорати давлатии фитосанитарї ва карантини растанї ба зиммаи шахсони мансабдори маќоми ваколатдори давлатї оид ба таъмини карантини растанї мебошад.

Шахси мансабдоре, ки назорати давлатии фитосанитарї ва карантини растаниро амалї мекунад, дар доираи салоњияти худ њуќуќ дорад:  

- маводи тањти карантин ќарордоштаи соњибкорони инфиродї, шањрвандон ва ташкилотњоро, новобаста аз шаклњои ташкилию њуќуќї ва шаклњои моликияти ташкилотњое, ки маводи мазкур ба онњо тааллуќ дорад, бемамониат аз назар гузаронад; 

- аз маќомоти њокимияти давлатї, маќомоти иљроияи њокимияти давлатии Вилояти Мухтори Кўњистони Бадахшон, вилоятњо, шањри Душанбе, шањру ноњияњо, маќомоти худидораи мањаллї, ташкилотњо, соњибкорони инфиродї ва шањрвандон доир ба карантини растанї маълумоти хаттї гирад; 

- тањќиќи карантини фитосанитарии маводи тањти карантинро амалї намояд ва маводи тањти карантин, аз љумла љойњои тайёр кардану фиристодани онро аз назар гузаронад; 

- аз маводи тањти карантин намуна гирад; 

- истењсол, тайёр кардан, ба њудуди Љумњурии Тољикистон ворид ва аз њудуди он содир намудан, њамлу наќл, нигоњ доштан, коркарду истифода ва фурўхтани маводи тањти карантинро манъ кунад ё боздорад;

- ба ташкилотњо, соњибкорони инфиродї ва шањрвандон оид ба рафъи хилофкорињои таъмини карантини растанї амру дастурњо дињад, ки иљрояшон дар мўњлати муќарраргардида њатмист;

- дар бораи безарару тоза ва нест кардани маводи зањролуд, (дегазатсия) баргардонидани маводи тањти карантин ќарор ќабул кунад; 

- њангоми зарурат бо маќсади таъмини тозагии фитосанитарї маводи тањти карантинро ситонад ва нобуд созад; 

- дигар ваколатњои муќаррарнамудаи ќонунгузории Љумњурии Тољикистонро доир ба таъмини карантини растанї ба амал барорад.

Бо њар роњ таъсир расонидан ба шахсони мансабдоре, ки назорати давлатии фитосанитарї ва карантини растаниро ба зимма доранд, бо маќсади дахолат намудан ба ќабули ќарор ва ё ба фаъолияти онњо манъ аст.  

Моддаи 7. Аломатњои фарќкунандаи маќоми ваколатдори давлатї оид ба таъмини карантини растанї
Маќоми ваколатдори давлатї оид ба таъмини карантини растанї аломатњои фарќкунанда дорад. 

Низомномаи аломатњои фарќкунандаи маќоми ваколатдори давлатї оид ба таъмини карантини растаниро Њукумати Љумњурии Тољикистон тасдиќ мекунад. 

Моддаи 8. Либоси расмии кормандони маќоми ваколатдори давлатї оид ба таъмини карантини растанї

Кормандони маќоми ваколатдори давлатї оид ба таъмини карантини растанї барои пўшида гаштани либоси расмие, ки намунаи онро Њукумати Љумњурии Тољикистон муайян менамояд, њуќуќ доранд. 

БОБИ 3.

ТАЪМИНИ КАРАНТИНИ РАСТАНЇ
Моддаи 9. Љорї кардан ва барњам додани минтаќаи карантини фитосанитарї ва низоми карантини фитосанитарї

Дар  сурати  ошкор  шудани  маводи  тањти  карантине,  ки  бо   организмњои зараррасони карантинї олуда (дучори сироят) гаштааст, маќоми ваколатдори давлатї оид ба таъмини карантини растанї барои љорї намудани минтаќаи карантини фитосанитарї ва низоми карантини фитосанитарї ба Њукумати Љумњурии Тољикистон пешнињод манзур менамояд. 

Дар  минтаќаи карантини  фитосанитарї  барои  нест  кардани  организмњои зараррасони карантинї, мањдуд сохтан, барњам додани манбаъи онњо чорањо андешида, истифодаи маводи муайяни тањти карантин ва аз њудуди минтаќањои тањти карантини фитосанитарї берун бурдани он манъ карда, дигар чорањои манъкунї ва мањдудгардонї муќаррар карда мешаванд. 

Дар сурати нест кардани манбаъи организмњои зараррасони карантинї маќоми ваколатдори давлатї оид ба таъмини карантини растанї доир ба барњам додани минтаќаи карантини фитосанитарї ва бекор намудани низоми карантини фитосанитарї ба Њукумати Љумњурии Тољикистон пешнињод манзур менамояд. 

Минтаќа ё њудудњои  карантини фитосанитариро дар Љумњурии Тољикистон, ки  дар асоси назорати расмї аз организмњои зараррасони карантинї озод буданашон тасдиќ гардидааст, мутобиќи талаботи стандартњои байналмилалї њамчун минтаќањои аз организмњои зараррасони карантинї  озод њисобидан мумкин аст.

Натиљањои илмї ва далелњои назорату санљишњо ба маќоми карантин ва њимояи растании дигар давлатњо мувофиќи созишномаи дутарафаи байни давлатњо пешкаш карда мешаванд.
Моддаи 91. Тањия ва ќабули тадбирњои карантини фитосанитарї 

Тадбирњои карантини фитосанитарї дар њолатњои зерин тањия ва ќабул мегарданд: 

- танњо дар доираи барои њифзи њудуди Љумњурии Тољикистон аз воридшавї ва пањншавии организмњои зараррасони карантинї, инчунин њифзи њаёт ва саломатии инсон зарурї; 

- бо назардошти замина ва нишондодњои илмии мављуда, стандартњо, дастурњо ва тавсияњои байналмилалї; 

- дар асоси арзёбии хатар, ки мутобиќи методологияи ташкилотњои байналмилалї амалї карда мешавад; 

- бо маќсади роњ надодан ба табъиз (дискриминатсия) - и худсарона ё беасос байни њудуди Љумњурии Тољикистон ва њудуди дигар мамлакатњо, инчунин байни њудудњои шароити фитосанитариашон якхела ё монанд; 

- бо тарзе, ки дар савдои байналмилалї боиси мањдудияти нињонї нашавад. 

Њангоми арзёбии хатар ва дар раванди тањия ва ќабули тадбирњои карантини фитосанитарї маќоми ваколатдори давлатї нуќтањои зеринро бояд ба назар гирад: 

- нишондодњои илмї, раванд ва усулњои муайяни истењсолот, тарзњои назорат, интихоб ва озмоиши намунањо, мављудияти организмњои зараррасони карантинї, мављудияти минтаќањои аз организмњои зараррасони карантинї озод ва ё минтаќањои дорои сатњи пасти пањншавии организмњои зараррасони карантинї, шароити муносиби муњити атроф ва дигар тадбирњо; 

- нишондодњои иќтисодї, аз љумла муайян намудани талафоти истењсолот ва савдо дар њолати воридшавї ва пањншавии организмњои зараррасони карантинї; 

- харољоти назорат ва нобудсозии организмњои зараррасони карантинї; 

- самаранокї ва арзиши чорањои дигари кам кардани хатар. 

Њангоми мављудияти далелњои кофии илмї барои арзёбии объективии хатар ё дар њолатњои фавќулодда маќоми ваколатдори давлатї дар асоси нишондодњои мављуда, аз љумла нишондодњои ташкилотњои байналмилалї ва иттилоот дар бораи тадбирњои карантини фитосанитарии дигар мамлакатњо, њуќуќи андешидани тадбирњои муваќќатии карантини фитосанитариро дорад. 

Тадбирњои карантини фитосанитарии ќабулшаванда бояд ба шароити карантини фитосанитарии минтаќае, ки маводи тањтикарантинї истењсол шудааст ё ба минтаќае, ки чунин мавод равона мегардад, мутобиќат кунанд. Дар рафти арзёбии шароити карантини фитосанитарї маќоми ваколатдори давлатї бояд њолати фитосанитарии растаниро дар Љумњурии Тољикистон, дар мамлакати содиркунанда, мављудияти организмњои зараррасони карантинї, мављудияти назорат ва нобудсозии организмњои зараррасони карантинї ва мављудияти минтаќањои аз организмњои зараррасони карантинї озод ё дорои сатњи пасти пањншавї, инчунин принсипњо ва меъёрњои дастурии ташкилотњои дахлдори байналмилалиро ба назар гирад. 

Тадбирњои карантини фитосанитарии ќабулгардида сатњи нисбатан баланди њифзи растанињоро аз организмњои зараррасони карантинї ва њифзи њаёту саломатии инсонро нисбат ба сатње, ки дар натиљаи ќабули чорањои ба стандартњо, дастурњо ва тавсияњои байналмилалї дарљёфта ба даст омадааст, метавонанд таъмин намоянд, агар онњо ба таври илмї асоснок шуда бошанд ё ба ин сатњи муњофизат мувофиќат намоянд. 

Њангоми ќабули чорањои карантини фитосанитарї, аз љумла чорањои муваќќатї, маќоми ваколатдори давлатї бояд нишондодњои нави илмиро ба инобат гирад. (ќљт.26.12.2011 №787)

Моддаи 9². Пешнињоди иттилоот 

Маќоми ваколатдори давлатї тавассути маркази ягонаи иттилоотї ба тарафњои манфиатдор тибќи созишномањои байналмилалї бояд иттилоот, њуљљатњо ва маълумотро оид ба масъалањои зерин пешнињод намояд: 

- тадбирњои карантини фитосанитарии пешнињодшуда ва андешидашуда; 

- тадбирњои тафтишотию назоратї ва сертификатсияи маводи тањтикарантинї ва расмиёти карантинї ќарордошта; 

- расмиёти арзёбии хатар ва усулњои муайян кардани сатњи зарурии њифзи растанї аз организмњои зараррасони карантинї дар Љумњурии Тољикистон; 

- узвият ва иштирок дар ташкилотњои байналмилалї ва минтаќавї, низоми њифзи растанї аз организмњои зараррасони карантинї, инчунин оид ба мављудият ва мазмуни созишномањои байналмилалии дутарафаю бисёртарафа ва шартномањо. (ќљт.26.12.2011 №787)
Моддаи 10. Сертификатсияи карантини фитосанитарии маводи тањти карантин 

Ба њудуди Љумњурии Тољикистон ва ба минтаќањои аз организмњои зараррасони карантинї озоди он ворид намудан ва аз минтаќањои карантини фитосанитарии њудуди Љумњурии Тољикистон содир намудан, њамлу наќли маводи тањти карантин дар њолатњои пешбиникардаи ќоидаю  меъёрњои таъмини карантини растанї иљозат дода мешавад, ба шарте ки сертификати фитосанитарї ба талаботи ќоидаю меъёрњои таъмини карантини растанї мутобиќ будани маводи тањти карантинро тасдиќ намояд. 

Њар як маводи тањти карантин, ки ба њудуди Љумњурии Тољикистон ворид карда ё аз њудуди Љумњурии Тољикистон бароварда мешавад, бояд сертификати фитосанитарї, ки онро маќоми ваколатдори давлатї оид ба таъмини карантини растании давлати содиркунанда додааст ва иљозати воридоти карантинї дошта бошад. 

Бори содиротї ё аз нав содиршаванда (реэкспортї) мутобиќи талаботи стандартњои байналмилалї аз љониби маќоми ваколатдори давлатї оид ба таъмини карантини растанї сертификатсия карда мешавад. 

Сертификатњои фитосанитарї ва сертификатњои бори аз нав содиршаванда (реэкспортї)-ро нозирони давлатии  маќоми ваколатдори давлатї оид ба таъмини карантини растанї медињанд.

Сертификатњои фитосанитарии бори содиршаванда ва сертификатњои бори аз нав содиршаванда ва намунањои электронии њамарзиши онњо, ки барои давлати воридкунандаи бор ќобили ќабул аст, бояд ба намунањои стандартњои байналмилалї мувофиќ бошанд. (ќљт.26.12.2011 №787)
Моддаи 10¹. Њамарзишии тадбирњои карантини фитосанитарї 

Тадбирњои карантини фитосанитарии дар мамлакатњои дигар ќабулгардида ба тадбирњои дар Љумњурии Тољикистон татбиќшаванда њамарзиш њисобида мешаванд, агар маќоми ваколатдори давлатї муайян кунад, ки тадбирњои дар мамлакати дигар андешидашуда растаниро аз организмњои зараррасони карантинї ба андозаи баробар ё аз сатњи тадбирњои дар Љумњурии Тољикистон татбиќшаванда баландтар њифз намоянд. 

Ќарор оид ба эътироф намудани њамарзишии тадбирњои карантини фитосанитарї бояд дастраси умум бошад. (ќљт.26.12.2011 №787)
Моддаи 11. Муњофизати њудуди Љумњурии Тољикистон  аз организмњои зараррасони карантинї 
Маводи тањти карантин бо риояи ќоидаю меъёрњои таъмини карантини растанї, ки бо ќонунгузории Љумњурии Тољикистон муќаррар гардидаанд, инчунин бо риояи созишномањои байналмилалї оид ба њамкорї дар соњаи карантини растанї, ки Љумњурии Тољикистон онњоро эътироф намудааст, ба Љумњурии Тољикистон ворид намуда, аз ќаламрави Љумњурии Тољикистон њамлу наќл карда мешавад. 

Ба њудуди Љумњурии Тољикистон ворид кардани маводи тањти карантини бо организмњои зараррасони карантинї сироятёфта (ба истиснои  њолатњое, ки дар ќоидаю меъёрњои таъмини карантини растанї пешбинї шудаанд) ва њамчунин маводи тањти карантин, ки њангоми овардани он ќоидаю меъёрњои таъмини карантини растанї риоя намегарданд, манъ аст.    

Маводи тањти карантин, ки ба њудуди Љумњурии Тољикистон ворид мегардад, бояд њатман тањти назорати давлатии карантини фитосанитарї гирифта, бозрасї шавад. 

Маводи тањти карантинро танњо аз гузаргоњњои сарњади давлатии Љумњурии Тољикистон ворид кардан мумкин аст.

Гузаргоњњои сарњади давлатии Љумњурии Тољикистон бояд мутобиќи талаботи ќоидаю меъёрњои таъмини карантини растанї бо асбобу анљом таљњизонида, бо наќлиёту воситањои алоќа таъмин карда шаванд. 

Маводи тањти карантин, ки ба њудуди Љумњурии Тољикистон ворид мегардад, бояд аввал дар гузаргоњњои  сарњади давлатии Љумњурии Тољикистон ва дар љои таъиноти мол  дуюмбора тањти  назорати давлатии карантини фитосанитарї ќарор гирифта, аз назар гузаронида шавад.

Назорати давлатии карантини фитосанитарї барои ворид намудан ба њудуди Љумњурии Тољикистон ва аз он содир намудани маводи тањти карантин ба зиммаи маќоми ваколатдори давлатї оид ба таъмини карантини растанї мебошад.

Организмњои зараррасони карантинї, ки ба њудуди Љумњурии  Тољикистон барои тадќиќоти илмї ворид мегарданд, бо ќоидаю меъёрњои таъмини карантини растанї ба низом дароварда мешаванд.

Маводи тањти карантини бо организмњои зараррасони карантинї сироятёфтаро, ба истиснои њолатњое, ки ќоидаю меъёрњои таъмини карантини растанї пешбинї намудаанд, истифода бурдан манъ аст.

Чораю мањдудиятњои карантини фитосанитариро дар њар шакл барои њаллу фасли масъалањое, ки ба таъмини карантини растанї дахл надоранд, татбиќ кардан манъ аст. 

Моддаи 12. Безараргардонї, тоза намудан ва дегазатсияи маводи тањти карантин 

Маводи тањти карантини ба њудуди Љумњурии Тољикистон оварда, ки бо организмњои зараррасони карантинї сироят ёфтааст, бояд дар гузаргоњњои сарњади давлатии Љумњурии Тољикистон ё дар љойњои таъинот, ба истиснои њолатњое, ки ќоидаю меъёрњои таъмини карантини растанї пешбинї намудаанд, безарар гардонида шавад. 

Маводи тањти карантин, ки аз давлатњои дар онњо организмњои зараррасони карантинї пањнгардида ба њудуди Љумњурии Тољикистон оварда шудааст, агар он баргардонида нашавад, бояд бо маќсади пешгирии пайдошавии организмњои зараррасони карантинї, дар њолатњои пешбининамудаи ќоидаю меъёрњои таъмини карантини растанї, безарар гардонида шавад. 

Воситањои наќлиёте, ки барои њамлу наќли маводи тањти карантин истифода шудаанд, бояд њатман шуста, тоза карда, дар њолатњои зарурї мутобиќи ќоидаю меъёрњои таъмини карантини растанї безарар гардонида шаванд. 

Корњои бо газ безараргардонї ва дегазатсияи маводи тањти карантинро маќоми ваколатдори давлатї оид ба таъмини карантини растанї ба љо меоварад. 

Маводи тањти карантин мувофиќи ќоидаю меъёрњои таъмини карантини растанї безарару тоза ва дегазатсия карда мешавад. 

Моддаи 13. Ошкор сохтани организмњои зараррасони карантинї ва   пешгирии пањн гардидани онњо
Бо маќсади сари ваќт ошкор намудани организмњои зараррасони карантинї  ва муайян намудани њудуди манбаъи онњо маводи тањти карантин бояд мунтазам зери тањќиќи карантини фитосанитарї ќарор гирад.

Дар њолати ошкор гардидани манбаъи организмњои зараррасони карантинї дар минтаќањои дахлдор бо тартиби муайяннамудаи моддаи 9 њамин Ќонун низоми карантини фитосанитарї муќаррар карда мешавад. 
Моддаи 14. Ситонидан, нобуд кардан, баргардонидани    маводи тањти карантин

Мутобиќи ќонунгузории Љумњурии Тољикистон бо маќсади ба њудуди Љумњурии Тољикистон роњ наёфтан ё дар њудуди Љумњурии Тољикистон пањн нагардидани организмњои зараррасони карантинї маводи тањти карантинро ситонидан, нобуд кардан ё бо амри шахсони мансабдори маќоми ваколатдори давлатї оид ба таъмини карантини растанї баргардонидан мумкин аст. 

Моддаи 15. Тањлили лабораторї ва экспертизаи маводи тањти  карантин 

Бо маќсади муайян намудани њолати карантини фитосанитарии маводи тањти карантин бояд вай тањти назорати давлатии карантини фитосанитарї гирифта, аз љумла бозрасї карда шавад ва њангоми зарурат мавриди тањлили лабораторї ва экспертиза ќарор гирад. 

Маводи тањти карантинро бо маќсади муайян намудани њолати карантини фитосанитарии он маќоми ваколатдори давлатї оид ба таъмини карантини растанї мавриди тањлили лабораторї ва экспертиза ќарор медињад. 

Моддаи 16. Пешнињоди хизматрасонии музднок

Маќоми ваколатдори давлатї оид ба таъмини карантини растанї њангоми тањлили лабораторї, азназаргузаронї, экспертизаи маводи тањти карантин, сертификатсияи фитосанитарї, фумигатсия, додани иљозати воридоти карантинию сертификати фитосанитарї ва дигар чорабинињои таъмини карантини растанї њуќуќ дорад ба тарафњои манфиатдор хизмати музднок расонида, минбаъд ин маблаѓро тибќи ќонунгузорї истифода намояд.

Моддаи 17. Ўњдадорињои шахсони воќеї ва њуќуќї дар таъмини карантини растанї

Шахсони воќеї ва њуќуќї, ки маводи тањти карантинро истењсолу захира мекунанд, ба њудуди Љумњурии Тољикистон ворид мекунанд  ё аз њудуди он содир менамоянд, њамлу наќл медињанд, нигоњ медоранд, коркарду истифода менамоянд, мефурўшанд, ўњдадоранд,  ки:

- њангоми истењсолу захира кардан, ба њудуди Љумњурии Тољикистон ворид ва аз њудуди он содир намудан, њамлу наќл додан, нигоњ доштан ва коркарду истифода намудан, фурўхтани маводи тањти карантин ќоидаю меъёрњои таъмини карантини растаниро риоя кунанд;

- маќоми ваколатдори давлатї оид ба таъмини карантини растаниро аз ворид шудани маводи тањти карантин фавран огоњ намоянд; 

- воситањои наќлиёт ва контейнерњои дорои маводи тањти карантинро, ки ба њудуди Љумњурии Тољикистон ворид шудаанд, бе иљозати  хаттии маќоми ваколатдори давлатї оид ба таъмини карантини растанї накушоянд; 

- барои сари ваќт тањти назорати давлатии карантини фитосанитарї гирифтан, аз љумла барои азназаргузаронї шароити зарурї муњайё созанд; 

- барои нигоњдории маводи тањти карантин биное људо намоянд, ки он ба талаботи карантини фитосанитарї ва таъмини муњофизати чунин мавод мувофиќ бошад; 

- ба шустушўи воситањои наќлиёти дорои маводи тањти карантин дар роњи њаракат, инчунин дар љойњои барои ин кор таъиннагардида роњ надињанд; 

- маводи тањти карантинро то ба тањти назорати давлатии карантини фитосанитарї гирифтан ба таври лозимї нигоњ доранд; 

- барои безарару тоза кардан ва дегазатсияи маводи тањти карантин воситањои наќлиёт, бандарњо, майдончањо ва биноњои махсуси муљањњаз ва њангоми зарурат коргар људо намоянд; 

- дар сурати ошкор кардани нишонањои бо организмњои зараррасони карантинї сироятёфтаи маводи тањти карантин маќоми ваколатдори давлатї оид ба таъмини карантини растаниро фавран огоњ намоянд;

- њангоми њамлу наќли  маводи тањти карантин барои бо организмњои зараррасони карантинї олуда нагаштани њудуди Љумњурии Тољикистон  чорањо андешанд;

- мутобиќи ќонунгузории Љумњурии Тољикистон оид ба таъмини     карантини растанї, ќоидаю меъёрњои таъмини карантини растанї дигар корњоро иљро намоянд. 

Тадбирњо оид ба ошкор сохтани организмњои зараррасони карантинї ва мубориза бар зидди онњо, мањдуд кардан ва барњам додани манбаъи онњо аз њисоби маблаѓи соњибону истифодабарандагони маводи тањти карантин ба љо оварда мешаванд. 

Маводи тањти карантин аз њисоби маблаѓњои соњибон, истифодакунандагони бор, боргирандагон ё худ ташкилотњои экспедиторї безарар гардонида, дегазатсия намуда, боздошта, нобуд карда ва баргардонида мешавад. 

БОБИ 4.

ЊАМКОРИИ БАЙНАЛМИЛАЛЇ ДАР СОЊАИ КАРАНТИНИ РАСТАНЇ

Моддаи 18. Принсипњои њамкории байналмилалї дар соњаи карантини растанї 

Љумњурии Тољикистон њамкории байналмилалиро дар соњаи карантини растанї дар амал татбиќ карда, принсипњои риоя намудани бехатарии байни њамдигариро аз интродуксия ва пањн гардидани организмњои зараррасони карантинї мутобиќи стандартњои байналмилалии карантин ва њимояи растанї ба роњбарї мегирад. 

Моддаи 18¹. Тадбирњои карантини фитосанитарї дар сурати мављуд

  набудани стандартњо, дастурњо ва тавсияњои 

  байналмилалї 

Агар стандартњо, дастурњо ва тавсияњои байналмилалї мављуд набошанд ё тадбирњои карантини фитосанитарї ба стандартњо, дастурњо ва тавсияњои байналмилалї мутобиќат накунанд ва ё агар чунин тадбирњо ба савдо таъсири назаррас расонида тавонанд, маќоми ваколатдори давлатї бояд: 

- бо маќсади татбиќи тадбирњо дар марњилаи аввали тањияи онњо огоњинома нашр намояд; 

- мутобиќи созишномањои байналмилалї ба љонибњои манфиатдор оид ба маводи тањтикарантинї, ки нисбати онњо ин тадбир истифода мегардад, иттилоъ дињад ва ќабул намудани тадбири пешнињодшавандаро асоснок кунад; 

- бо дархости маќомоти ваколатдори дигар мамлакатњо мутобиќи санадњои њуќуќии байналмилалї матни санади меъёрии њуќуќии тадбири пешнињодшавандаро бо нишон додани фарќият аз стандартњо, дастурњо ва тавсияњои байналмилалї пешнињод намояд; 

- барои пешнињоди мулоњизот мўњлати нињої муќаррар кунад ва бо дархости љонибњои манфиатдор машварат гузаронад. 

Огоњинома оид ба маводи тањтикарантинї, ки нисбат ба онњо чорањо амалї карда мешаванд ва асосноккунии чорањои пешнињодшаванда бояд  75 рўз пеш аз ќабули тадбиќи ин чорањо нашр карда шаванд. (ќљт.26.12.2011 №787)
Моддаи 19. Фаъолияти ташкилотњо ва шањрвандони хориљї дар соњаи карантини растанї дар њудуди Љумњурии Тољикистон 

Фаъолияти ташкилотњо, шањрвандони хориљї ва шахсони бешањрванд дар соњаи карантини растанї дар њудуди Љумњурии Тољикистон бо риояи ќоидаю меъёрњои таъмини карантини растанї, ќонунгузории   Љумњурии Тољикистон ва созишномањои њуќуќии байналмилалии соњаи карантини растанї, ки Љумњурии Тољикистон онњоро эътироф намудааст, сурат мегирад.

БОБИ 5.

МУЌАРРАРОТИ ХОТИМАВЇ
Моддаи 20. Тартиби баррасии бањсњо оид ба таъмини карантини растанї

Бањсњо вобаста ба таъмини карантини растанї аз љониби суд њал карда мешаванд.

Моддаи 21. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур бо тартиби муќаррарнамудаи ќонунгузории Љумњурии Тољикистон ба љавобгарї кашида мешаванд. 

Моддаи 22. Дар бораи аз эътибор соќит  донистани Ќонуни Љумњурии Тољикистон «Дар бораи карантини растанї»

Ќонуни Љумњурии Тољикистон аз 12 майи соли 2001 «Дар бораи карантини растанї» (Ахбори Маљлиси Олии Љумњурии Тољикистон,  с. 2001, №4, мод. 206) аз эътибор соќит дониста шавад.

Моддаи 23. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

